
UUM ONLINE: Pentadbir Universiti Utara Malaysia (UUM) diingatkan agar terus menjalankan 
amanah diberikan meskipun negara sedang dilanda pandemik Covid-19. 
 
Naib Canselor, Prof. Dato' Dr. Ahmad Bashawir Abdul Ghani berkata demikian sebelum 
memulakan Majlis Bacaan Ysin Sempena Hari Pentadbir Tahun 2021 Peringkat UUM anjuran 
PERPATI yang diadakan menerusi Webex, baru-baru ini. 
 
Beliau berharap golongan pentadbir dapat memainkan peranan bersama-sama pengurusan 
universiti untuk memerangi wabak Covid-19 dengan terus mematuhi prosedur operasi standard 
(SOP) ditetapkan. 
 
Selain itu, Naib Canselor juga berharap seluruh warga UUM dapat menghayati erti kemerdekaan 
sempena sambutan bulan kebangsaan pada tahun ini walaupun virus Covid-19 masih lagi 
menular. 
 
Sementara itu, Pengarah program, Hazlan Abdul Rahman, Jurutera di Jabatan Pembangunan 
dan Penyenggaraan mengucapkan terima kasih kepada semua ahli PERPATI yang menyertai 
program tersebut walaupun ianya diadakan secara atas talian. 
 
Katanya, dia berharap ukhwah sesama ahli terus mantap serta sama-sama berazam untuk 
memartabatkan UUM sebagai Universiti Pengurusan Terkemuka. 
 
Majlis Bacaan Yasin telah dipimpin Pegawai Hal Ehwal Islam, Mohd Yusnaidi Md Sabri dari Pusat 
Islam. 

